
Eksamen: 5 dagars heimeeksamen. I oppgåva får studentane eit språkleg datamateriale 

utlevert. Studentane skal ta i bruk relevant faglitteratur for å analysere og diskutere dataa. 

Omfang: ca. 3000 ord (+/- 10 %). Litteraturliste og innhaldsliste kjem i tillegg. Målform: 

valfritt.  

Oppgåveteksta inkl. datamateriale er skildra i eit vedlegg.   

Om emnet: Emnet er det siste fordjupingsemnet i norsk på syklus to i grunnskolelærar-

utdanning 1–7/5–10. Studentane har før dette hatt 90 studiepoeng i norsk (+ eit emne i 

vitskapsteori og metode på tvers av fag). Dei føregåande emna inneheld mange ulike litterære 

og språklege tema, inkludert mykje didaktisk fokus, saman med mykje vekt på dei 

grunnleggande ferdigheitene lesing, skriving og munnlegheit som norskfaget har særleg 

ansvar for. Sjølv om emnet Språk og samfunn gjev rom for meir fagleg djupne, inngår det i eit 

elles svært breitt studium.  

Relevante sosiolingvistiske tema for oppgåva kan vere Bourdieus lingvistiske marknad, 

samanheng mellom språk og makt, samanheng mellom språk og identitet. Tematikken i emnet 

er definert utifrå emnebeskriving og læringsutbyttet studentane skal få gjennom emnet: 

Kunnskapar  

Kandidaten  

• har avansert kunnskap om talespråkleg variasjon  

• har inngåande kunnskap om sosiolingvistisk teori og kan sjå regional 

språkvariasjon i lys av denne kunnskapen  

• har god kunnskap om tilnærming til dialekt og talemålsvariasjon i 

undervisningssamanheng i norsk skole  

• har avansert kunnskap om nordiske språkforhold, spesielt om ungdomsspråk i 

Norden  

 

Ferdigheiter  

Kandidaten  

• kan samle inn språkleg materiale og gjere grundige analysar av dette materialet  

• kan analysere regionale og nordiske språklege data og vurdere resultata i lys av 

spørsmål om identitet og stad  

• kan analysere sosiolingvistisk materiale av ulike slag og drøfte dette teoretisk og i 

eit undervisningsperspektiv  

  

Generell kompetanse  



Kandidaten  

• kan reflektere over korleis språkstudium kan nyttast didaktisk for å utvikle 

metaspråkleg medvit  

• kan formidle kunnskap om talespråkleg variasjon og har kompetanse til å rettleie i 

allmenne og faglege spørsmål om dette  

• er bevisst på korleis ein kan bruke språkvariasjon som ein ressurs i klasserommet 

for å styrke elevane sin språklege tryggleik og identitet  

  

I oppgåva kan det òg vere aktuelt å trekke på tematikk frå tidlegare norskemne, som 

språkhistorie, normeringsprinsipp, dialektkunnskap mm.  

Pensumliste følgjer vedlagt.  

 

Spesifikasjonar for oppgåva:  

Font: Times New Roman 

Storleik: 12 pkt 

Vanlege margar 

1,5 linjeavstand 

Målforma er valfri: bokmål eller nynorsk. 

Referansestil: APA7 

 

Vurderingskriterium for oppgåva:  

- Kandidaten nyttar omgrep frå faglitteraturen på ein god måte.  

- Kandidaten nyttar aktuelle teoretiske omgrep til å analysere utvalde eksempel.  

- Kandidaten presenterer dei språklege dataa på ein hensiktsmessig måte.  

- I oppgåva er språklege strukturar/fenomen skildra på ein presis måte med bruk av 

fagtermar.    

- Teksten er klart strukturert og inneheld eksempel som er relevante for tema/fokus som 

er valt for oppgåva.  

-  

Karakterskala: A-F 

